
Rheolwr Prosiect Morol
£35,000 – 38,000 y flwyddyn  
Cyfnod penodol: 18 mis (gydag estyniad posibl yn amodol ar gyllid)
Amser llawn (35 awr yr wythnos)
Gweithio hybrid, wedi’i leoli yn Sir Benfro gyda theithio achlysurol yn y Deyrnas Unedig. 

Mae Ymgyrch y Parciau Cenedlaethol yn chwilio am Reolwr Prosiect Morol i arwain prosiect newydd uchelgeisiol yn un o dirweddau arfordirol mwyaf eithriadol Cymru. 
Ynglŷn ag Ymgyrch y Parciau Cenedlaethol
Ymgyrch y Parciau Cenedlaethol yw’r elusen annibynnol sy’n ymroddedig i sicrhau dyfodol Parciau Cenedlaethol yng Nghymru a Lloegr. Mae’r ffaith ein bod yn annibynnol ar y llywodraeth yn golygu y gallwn ni godi llais dros y tirweddau hynny pan na all unrhyw un arall. Mae ein cenhadaeth yn glir: rydym ni yma i uno, ysbrydoli a grymuso. Ein gweledigaeth yw cael Parciau Cenedlaethol sy’n gyfoethog o ran natur i bawb.
Ynglŷn â’r prosiect
Mae Ymgyrch y Parciau Cenedlaethol wedi lansio prosiect morol newydd, gan weithio gydag Awdurdod Parc Cenedlaethol Arfordir Penfro ac ystod eang o bartneriaid. 
Mae arfordir Sir Benfro yn neilltuol: mae ei foroedd yn cynnal bywyd gwyllt cyfoethog a chysylltiadau diwylliannol dwfn, ond eto mae llawer o ardaloedd morol gwarchodedig mewn cyflwr gwael o hyd. Mae’r prosiect cydweithredol hwn, a arweinir gan dystiolaeth, yn archwilio sut gallai cynllunio cydgysylltiedig gwell ar draws tir a môr gyflawni deilliannau gwell ar gyfer natur a phobl. Trwy weithio’n agos gyda chymunedau lleol a rhanddeiliaid, bydd y prosiect yn ystyried ystod o opsiynau — yn cynnwys estyniad atfor posibl y Parc Cenedlaethol neu ddynodi Parc Morol Cenedlaethol — i helpu sicrhau bod arfordir a moroedd Sir Benfro yn ffynnu am genedlaethau i ddod.
Bydd y prosiect, a ariennir gan Sefydliad Esmee Fairbairn, yn adeiladu ar ddiddordeb ledled Cymru a Lloegr ac yn cynnwys cefnogi Cynghrair y Parciau Morol Cenedlaethol. Bydd yn gweithio gyda phobl ifanc i gysylltu eu hangerdd am y môr a datblygu sgiliau arwain, gan sicrhau bod eu lleisiau yn helpu llunio’r drefn o ran gwneud penderfyniadau. 
Ynglŷn â’r rôl: 
A chithau’n Rheolwr Prosiect Morol, byddwch yn arwain ar gyflwyno’r prosiect arloesol hwn i archwilio sut gellir cefnogi natur a chymunedau trwy gynllunio a rheoli integredig o ran tir a môr. 
Mae’r rôl, a gynhelir gan Awdurdod Parc Cenedlaethol Arfordir Penfro, yn cynnig cyfle unigryw i weithio yng nghanol un o amgylcheddau arfordirol a morol mwyaf neilltuol y Deyrnas Unedig. 
Chi fydd yr arweinydd morol ar gyfer tîm Ymgyrch y Parciau Cenedlaethol, yn gweithio ar draws rhaglenni, eiriolaeth, polisi, ymgyrchoedd, cyfathrebu a chodi arian. 
Amdanoch chi
Bydd gennych chi:
· Sgiliau rhagorol mewn meithrin partneriaeth a pherthynas
· Angerdd am y môr a’r gallu i sbarduno cyffro am y prosiect
· Profiad profedig yn rheoli prosiectau cymhleth 
· Hunan-drefniadaeth a blaengarwch cryf
· Dealltwriaeth o gyfiawnder cymdeithasol, yn cynnwys gwerthfawrogiad o’r Gymraeg a’i diwylliant.

Tegwch, amrywiaeth a chynhwysiant
Rydym yn cydnabod nad oes cynrychiolaeth ddigonol yn sector yr amgylchedd gan bobl o liw, y rheiny o gefndiroedd incwm isel, pobl LHDTC+ a phobl anabl. Hoffem newid hynny ac rydym yn croesawu’n gynnes geisiadau gan bobl o bob cefndir. Gallwn gynnig cymorth â’r broses recriwtio (yn cynnwys addasiadau rhesymol) i sicrhau bod pawb yn gallu ymgeisio ar sylfaen gyfartal. Os hoffech gael cymorth, cysylltwch â recruitment@cnp.org.uk

Sut i ymgeisio 
Anfonwch y dogfennau canlynol i recruitment@cnp.org.uk 
· Eich ffurflen gais – hon fydd y brif ffordd y byddwn yn llunio rhestr fer o ymgeiswyr. 
· Eich CV 
A fyddech cystal â llenwi’r Ffurflen Monitro Cyfle Cyfartal ddienw hon hefyd?
Mae’n bwysig i ni fod ein proses ymgeisio yn ein helpu i ddod o hyd i’r ymgeiswyr gorau gan wella amrywiaeth trwy sicrhau chwarae teg. Dyma pam mae ein ffurflen gais yn canolbwyntio ar y sgiliau sydd eu hangen i wneud y rôl ac yn rhan o’n harferion recriwtio cynhwysol – peidiwch â chynnwys unrhyw wybodaeth bersonol fel eich enw neu’ch oedran ar eich ffurflen gais. 
Cod Adnabod Unigryw:
Crëwch gyfeirnod unigryw gan ddefnyddio diwrnod y mis y cawsoch eich geni a phedwar nod cyntaf eich cod post cod cartref (e.e. 26-PO16). Sicrhewch hefyd fod y Cod Adnabod hwn yn cael ei gynnwys ar eich CV / yn eich neges e-bost eglurhaol.

Beth yw eich cyfnod rhybudd? (os yw’n berthnasol):



Cwestiynau’r cais
Atebwch y cwestiynau isod. Bydd eich ymatebion yn cael eu hasesu yn ddienw yn erbyn y sgiliau a’r profiad hanfodol ar gyfer y rôl.
Uchafswm o 200 gair i bob cwestiwn. Ni fyddwn yn sgorio cynnwys y tu hwnt i’r terfyn hwn.
Rydym yn chwilio am:
· Enghreifftiau clir, penodol
· Eich gweithredoedd a’ch penderfyniadau
· Beth rydych chi wedi’i ddysgu neu’i gyflawni
· Tystiolaeth o’r sgiliau a ddisgrifir ym mhob cwestiwn
Byddwn yn llunio rhestr fer o ymgeiswyr ar sail yr atebion i’r cwestiynau hyn, felly dylech chi sicrhau bod yr holl wybodaeth berthnasol ynglŷn â pham rydych chi’n addas ar gyfer y rôl hon yn cael ei chynnwys.
Rydym yn croesawu atebion clir a dilys sydd wedi eu seilio ar eich profiad go iawn. Efallai na fydd ymatebion generig yn cael sgôr dda. Atebwch yn eich llais eich hun.

1. Cymhelliant ar gyfer y rôl ac angerdd am y môr
Pa agweddau ar y rôl hon a’r prosiect hwn sy’n eich cymell fwyaf, a sut maent yn cyd-fynd â’ch profiad a’r math o effaith yr hoffech ei chael yn eich gwaith? 
Yn asesu: angerdd am y môr, yn gweddu i’r rôl, eglurder diben.





2. Partneriaethau ac ysbrydoli pobl eraill
Disgrifiwch adeg pan ddaethoch chi â phobl neu grwpiau â gwahanol safbwyntiau ynghyd i weithio tuag at nod a rennir. Sut llwyddoch chi i feithrin ymddiriedaeth a helpu pobl eraill i  deimlo’u bod wedi ymgysylltu neu’n llawn cyffro am y gwaith? 
Yn asesu: perthnasoedd, cydweithio, cyfathrebu, gallu i ysbrydoli.




3. Rheoli prosiect ac arweinyddiaeth
Disgrifiwch adeg pan fuoch yn arwain prosiect gydag amryfal ffrydiau gwaith neu bartneriaid. Sut gwnaethoch chi gynllunio’r gwaith, rheoli risgiau neu adnoddau, a sicrhau cynnydd? Beth ddysgoch chi y byddech yn ei gymhwyso i’r rôl hon? 
Yn asesu: rheoli prosiect, arweinyddiaeth, cynllunio, rheoli risg, myfyrio.





4. Cyfiawnder Cymdeithasol, Cynhwysiant 
Disgrifiwch adeg pan sicrhaoch chi fod cynhwysiant, tegwch neu gyfiawnder cymdeithasol yn llunio’r ffordd yr oedd prosiect neu weithgaredd ymgysylltu yn cael ei gyflwyno. Sut ystyrioch chi ddiwylliant neu gyd-destun lleol yn eich dull?
[bookmark: cysill]Yn asesu: cyfiawnder cymdeithasol, arfer cynhwysol, ymwybyddiaeth ddiwylliannol (yn cynnwys cyd-destun Cymreig).

